Коми Республикаын содтӧд лӧсьӧдасны 88 уджалан места дзоньвидзалунын дзескӧдӧм позянлуна йӧзлы

Коми Республикаса Юралысь Вячеслав Гайзер да Удж да уджӧн могмӧдӧм кузя федеральнӧй службаса юрнуӧдысь Юрий Герций кырымалісны 2013 воын федеральнӧй субсидия сетӧм йылысь артмӧдчӧм – 5 миллион 184 сюрс шайт сьӧм удж рынокын ёсьлун чинтӧм вылӧ веськӧдӧм содтӧд мероприятиеяс вылӧ.
“Йӧзӧс уджӧн могмӧдӧмын отсалӧм” Коми Республикаса канму уджтас збыльмӧдӧм серти субсидияыс сетас позянлун лӧсьӧдны 88 уджалан места уджавны вермытӧмъяслы. Сьӧмыс воас удж сетысьяслы компенсацияӧн. Куим воӧн уджавны вермытӧм йӧзлы вӧлі лӧсьӧдӧма 112 уджалан места, на пиысь 55 – 2012 воын.

Сыктывкарын муніс ведомствокостса уджалан сӧвещание сы серти, кыдзи збыльмӧдны мероприятиеяс, кутшӧмъясӧс веськӧдӧма вермытӧмъясӧс бурджыка уджӧн могмӧдӧм вылӧ да уджсикасӧ велӧдӧм вылӧ. Мероприятие нуӧдігӧн решитісны быд гражданинлы, кодлӧн эм инвалидносьт, сетны позянлун уджавны, а сідзжӧ вӧлі видлалӧма позянлун велӧдны вежӧра инвалид челядьӧс уджсикас серти.

Уджсӧ координируйтӧм могысь вӧлі примитӧма решение котыртны Коми Республикаса Юралысь бердын Инвалидъяслӧн делӧяс кузя сӧвет бердын вермытӧм йӧзӧс уджӧн могмӧдны отсалӧм кузя ведомствокостса комиссия, коді кутас видзӧдны мероприятиеяс збыльмӧдӧм бӧрся.

